
К ОПУБЛИКОВАНИЮ

КОМИ РЕСПУБЛИКАСА ЮРАЛЫСЬЛӦН

ИНДӦД

Неминучаясысь ӧлӧдӧм, найӧс бырӧдӧм да пӧжарысь

видзчысьӧмсӧ могмӧдӧм серти Коми Республикаса комиссия йылысь

“Неминучаясысь ӧлӧдан  да  найӧс бырӧдан  ӧтувъя  канму  система

йылысь” Россия Федерацияса Веськӧдлан котырлӧн 2003 во ӧшым тӧлысь

30 лунся 794 №-а шуӧм, “Вӧр-ва да техногеннӧй сяма неминучаясысь Коми

Республикаса  йӧзӧс  да  мутасъяс  видзӧм  йылысь”  Коми  Республикаса

оланпаслӧн 8 статья серти шуа:

1.  Котыртны Неминучаясысь ӧлӧдӧм,  найӧс бырӧдӧм да пӧжарысь

видзчысьӧмсӧ могмӧдӧм серти Коми Республикаса комиссия.

2. Вынсьӧдны Неминучаясысь ӧлӧдӧм,  найӧс бырӧдӧм да пӧжарысь

видзчысьӧмсӧ могмӧдӧм серти Коми Республикаса комиссияӧ пырысьяссӧ 1

№-а содтӧд серти.

3. Вынсьӧдны  Неминучаясысь ӧлӧдӧм, найӧс бырӧдӧм да пӧжарысь

видзчысьӧмсӧ  могмӧдӧм серти  Коми  Республикаса  комиссия  йылысь

положениесӧ 2 №-а содтӧд серти.

4. Тайӧ Индӧдыс вынсялӧ сійӧс официальнӧя йӧзӧдан лунсянь.

Коми Республикаса Юралысь          С. Гапликов

Сыктывкар

2020 вося рака тӧлысь 25 лун

18 № 



ВЫНСЬӦДӦМА

Коми Республикаса Юралысьлӧн

2020 во рака тӧлысь 25 лунся 18 №-а Индӧдӧн

(1 №-а содтӧд)

Неминучаясысь ӧлӧдӧм, найӧс бырӧдӧм да пӧжарысь видзчысьӧмсӧ

могмӧдӧм серти Коми Республикаса комиссияӧ

ПЫРЫСЬЯС 

Гапликов С.А. - Коми Республикаса Юралысь (Комиссияӧн веськӧдлысь)

Бурцев А.А. - Коми  Республикаса  войтырӧс  доръян  да  неминучаысь

видзан  комитетӧн  веськӧдлысь (Комиссияӧн

веськӧдлысьӧс вежысь)

Нецкий О.Н. - Россия  Федерацияса  войтырӧс  доръян,  неминучаысь
видзан  да  ускӧттьӧ  бӧрын  лоӧм  колясъяссӧ  бырӧдан
министерстволӧн  Коми  Республикаын  медшӧр
веськӧдланінса начальниклысь могъяс недыр кадколастӧ
збыльмӧдысь (Комиссияӧн  веськӧдлысьӧс  вежысь)
(сёрнитчӧмӧн)

Витязев Д.В. - Коми  Республикаса  войтырӧс  доръян  да  неминучаысь

видзан  комитетын  неминучаясысь ӧлӧдан  да  найӧс

бырӧдан мероприятиеяс  котыртан да  дӧзьӧр  серти  удж

нуӧдан юкӧнса начальник (Комиссияса секретар)

Адардасов А.А. - Россия  Федерацияса  оборона  министерстволӧн

Сыктывкарын  мутас  гарнизонса  начальник

(сёрнитчӧмӧн)

Березин Д.Б. - Коми  Республикаса  йӧзлысь  дзоньвидзалун  видзан
министр

Величко Е.В. - Канмусянь пасъян, кадастр да картография федеральнӧй



службалӧн  Коми  Республикаын  веськӧдланінӧн

юрнуӧдысь (сёрнитчӧмӧн)

Величко Н.Б. - Чери  кыйӧм  серти  федеральнӧй  агентствоса  Рытыв-

Войвыв  мутас  веськӧдланінлӧн  Коми  Республикаын

канмусянь  контроль,  дӧзьӧр  нуӧдӧм  да  чери  видзӧм

серти юкӧнса начальниклысь  могъяс недыр кадколастӧ

збыльмӧдысь (сёрнитчӧмӧн)

Глушкова Л.И. - Ньӧбысьяслысь инӧдъяс да мортлысь бур олӧм доръян

юкӧнын дӧзьӧр нуӧдысь федеральнӧй службалӧн Коми

Республикаын  веськӧдланінӧн  юрнуӧдысь

(сёрнитчӧмӧн)

Димитров Д.Й. - Россия Федерацияса национальнӧй гвардиялӧн войскаса

федеральнӧй  службалӧн  Коми  Республикаын

веськӧдланінса  начальниклысь   могъяс  недыр

кадколастӧ збыльмӧдысь (сёрнитчӧмӧн)

Ерцев А.Г. - “Комимелиоводхозпроект”  наука  туялан  проектно-

изыскательскӧй институт” акционер котырса медыджыд

директор (сёрнитчӧмӧн)

Жалоба Р.И. - канму учреждениеӧн – Россия Федерацияса социальнӧя

страхуйтан фондлӧн Коми Республикаын дінму юкӧнӧн

веськӧдлысьлысь могъяс збыльмӧдысь (сёрнитчӧмӧн)

Кабаков А.В. - Ветеринарнöй  да  фитосанитарнöй  дöзьöр  нуӧдысь

федеральнöй  службалöн  Коми  Республикаын

веськӧдланінӧн юрнуӧдысьӧс вежысь (сёрнитчӧмӧн)

Кичигин А.И. - Федеральнӧй туй агентствоса  “Прикамье” федеральнӧй

автомашина  туйясӧн  веськӧдланін”  федеральнӧй



казённӧй  учреждениелӧн  Сыктывкарын  петкӧдланінса

начальник (сёрнитчӧмӧн)

Климов В.В. - Коми  Республикаын  пытшкӧс  делӧяс  министерстволӧн

полицияса начальникӧс вежысь (сёрнитчӧмӧн)

Князев А.П. - Коми Республикаса Веськӧдлан котырӧн Юрнуӧдысьӧс

вежысь  –  Коми  Республикаса  видз-му  овмӧс  да

потребительскӧй рынок министр

Козел О.Г. - “Коми  Республикаса  гидрометеорология  да  гӧгӧртас

серти  мониторинг  нуӧдысь  шӧрин”  гидрометеорология

да  гӧгӧртас  серти  мониторинг  нуӧдан  войвыв

веськӧдланін”  федеральнӧй  канму  сьӧмкуд

учреждениелӧн филиалса начальник (сёрнитчӧмӧн)

Кукса Г.Н. - Двинско-Печорскӧй  бассейнӧвӧй  ва  веськӧдланінӧн

юрнуӧдысьӧс вежысь  –  Коми Республикаын ва озырлун

серти юкӧнса начальник (сёрнитчӧмӧн)

Мальцев В.В. - учреждениеса  начальникӧс  вежысь  –  “Чери  кыйӧм  да

биологическӧй  ва  озырлун  видзӧм  серти  медшӧр

бассейнӧвӧй  веськӧдланін”  канму  сьӧмкуд

учреждениелӧн  Коми  филиалса  начальник

(сёрнитчӧмӧн)

Некучаева Л.А. - Канму  удж инспекцияӧн  юрнуӧдысь  – Коми

Республикаын  удж  серти  юралысь  канму  инспектор

(сёрнитчӧмӧн)

Оботуров С.И. -



Сыктывкарын мутас юкӧнса начальник (сёрнитчӧмӧн)

Пахучий В.В. - “С.М.  Киров  нима  Санкт-Петербургса  канму
лесотехническӧй университет” вылыс тшупӧда велӧдан 
федеральнӧй  канму  сьӧмкуд  учреждениелӧн
Сыктывкарса вӧр институтын (филиалын) вӧр овмӧс да
пу  переработайтӧм  серти  кафедраӧн  заведуйтысь
(сёрнитчӧмӧн) 

Петухов В.В. - Коми Республикаса сьӧм овмӧс министрӧс вежысь

Полшведкин Р.В. - Коми Республикаса  вӧр-ва  озырлун да  гӧгӧртас  видзан

министр 

Попов А.Н. - Росприроднадзорлӧн  Коми  Республикаын  да  Ненеч

асвеськӧдлан  кытшын  дінмукостса  веськӧдланінӧн

юрнуӧдысь (сёрнитчӧмӧн)

Попов Н.Л. - “Пӧжарысь  видзан  ставроссияса асвӧляа  котыр”

ставроссияса  ӧтйӧза  организациялӧн  Коми

республиканскӧй  юкӧнлӧн  сӧветӧн  веськӧдлысь

(сёрнитчӧмӧн)

Поправка В.А. - Коми Республикаса энергетика, оланін да коммунальнӧй

овмӧс, тариф министрӧс медводдза вежысь

Пузиков М.Н. - директорӧс  медводдза  вежысь  – “Рытыв-Войвылын

дінмукостса  юклан сетевӧй  компания”  йӧзлы  восьса

акционер котырлӧн Коми Республикаын филиалса медшӧр

инженер (сёрнитчӧмӧн)

Соколов С.В. - Федеральнӧй  пошта  связьлӧн  Коми  Республикаын

веськӧдланінлӧн  операционнӧй  веськӧдлӧм  серти

директорӧс вежысь (сёрнитчӧмӧн)

Сухарев К.В. - Россия  Федерацияса  войтырӧс  доръян,  неминучаысь



видзан  да  ускӧттьӧ  бӧрын  лоӧм  колясъяссӧ  бырӧдан

министерстволӧн  Коми  Республикаын  медшӧр

веськӧдланінса начальникӧс вежысь –   дӧзьӧр да ӧлӧдан

уджӧн веськӧдланінса начальник (сёрнитчӧмӧн)

Тырин М.П. - Рытыв-Войвыв  федеральнӧй  кытшын  Россия

Федерацияса Президентӧс полномочнӧй петкӧдлысьлӧн

аппаратса  Коми  Республикаын  юралысь  федеральнӧй

инспектор (сёрнитчӧмӧн)

Фесенко А.М. - “Комиавиатранс” акционер котырса медыджыд директор

(сёрнитчӧмӧн)

Хуциев А.С. - “Ростелеком”  йӧзлы  восьса  акционер  котырлӧн  Коми

филиалса директор (сёрнитчӧмӧн)

Черных А.А. - “Ва  вылын  йӧзӧс  мездан  ставроссияса  котыр”

ставроссияса  ӧтйӧза  организациялӧн  Коми  дінму

юкӧнын веськӧдлысьӧс вежысь (сёрнитчӧмӧн).



ВЫНСЬӦДӦМА

Коми Республикаса Юралысьлӧн

2020 во рака тӧлысь 25 лунся 18 №-а Индӧдӧн

(2 №-а содтӧд)

Неминучаясысь ӧлӧдӧм, найӧс бырӧдӧм да пӧжарысь видзчысьӧмсӧ

могмӧдӧм серти Коми Республикаса комиссия йылысь 

ПОЛОЖЕНИЕ

1. Неминучаясысь  ӧлӧдӧм,  найӧс  бырӧдӧм  да  пӧжарысь

видзчысьӧмсӧ  могмӧдӧм  серти  Коми  Республикаса  комиссия  (водзӧ  –

Комиссия)  лоӧ  Вӧр-ва  да  техногеннӧй  сяма  неминучаясысь  йӧзӧс  да

мутасъяс  видзан  юкӧнын  неминучаясысь  ӧлӧдан,  найӧс  бырӧдан  ӧтувъя

канму  системалӧн  Коми  республиканскӧй  системаувса  координируйтысь

органӧн (водзӧ – неминучаяс).

2.  Комиссия  аслас  уджын  кутчысьӧ  Россия  Федерацияса

Оланподулӧ,  федеральнӧй  оланпасъясӧ,  Коми  Республикаса  Оланподулӧ,

Коми Республикаса оланпасъясӧ да Коми Республикаса мукӧд нормативнӧй

инӧда актӧ, а сідзжӧ тайӧ Положениеӧ.

Комиссия  ассьыс  уджсӧ  збыльмӧдӧ  Коми  Республикаса  олӧмӧ

пӧртысь власьт органъяскӧд, Коми Республикаын мукӧд канму органкӧд да

меставывса асвеськӧдлан органкӧд ӧтвылысь.

3. Комиссиялӧн шӧр могъясыс:

1)  котыртны  неминучаясысь  ӧлӧдӧм,  найӧс  бырӧдӧм  да  пӧжарысь

видзчысьӧмсӧ могмӧдӧм серти, а сідзжӧ неминучаяс дырйи ӧпаснӧйӧн лоны

вермана объектъяслӧн уджлысь зумыдлунсӧ могмӧдӧм серти мероприятиеяс

збыльмӧдӧмсӧ да нуӧдны найӧс збыльмӧдӧм бӧрся контроль;

2)  котыртны  вӧр-ва  гӧгӧртаслӧн  да  ӧпаснӧйӧн  лоны  вермана

объектъяслӧн состояние бӧрся видзӧдӧмсӧ да контрольсӧ, прогнозируйтны



неминучаяссӧ;

3)  могмӧдны  неминучаяс  дырйи  веськӧдлан  органъяслысь,

вынъяслысь  да  средствояслысь  уджавны дасьлунсӧ,  лӧсьӧдны веськӧдлан

пунктъяссӧ  да  видзны  найӧс  дасьӧн,  а  сідзжӧ  координируйтны  налысь

уджсӧ;

4)  могмӧдны неминучаясысь ӧлӧдан да найӧс бырӧдан да пӧжарысь

видзчысьӧмсӧ могмӧдан юкӧнын могъяс збыльмӧдігӧн  Коми Республикаса

олӧмӧ  пӧртысь  власьт  органъяслысь,  Коми  Республикаын  меставывса

асвеськӧдлан  органъяслысь,  организацияяслысь  удж  сӧгласуйтӧмсӧ,  а

сідзжӧ дзоньтавны да  стрӧитны олан керкаяссӧ,  оланін  да  коммунальнӧй

овмӧсса,  социальнӧй  юкӧнса,  производственнӧй  да  инженернӧй

инфраструктура  объектъяссӧ,  кутшӧмъясӧс  жугӧдӧма  да  кисьтӧма

неминучаяс понда;

5)  видлавны  войтырӧс  доръян  вынъяссӧ  да  средствояссӧ

неминучаясысь ӧлӧдӧм да найӧс бырӧдӧм серти мероприятиеяс котыртны

да нуӧдны корӧм йылысь юалӧмъяссӧ федеральнӧй оланпастэчасӧн урчитӧм

пӧрадокын;

6) участвуйтны финансӧвӧй да материальнӧй ресурсъяс лӧсьӧдӧмын;

7)  урчитӧм  пӧрадокын  участвуйтны  федеральнӧй  торъя  мога  да

научно-техническӧй уджтасъяс, неминучаясысь ӧлӧдӧм, найӧс бырӧдӧм да

пӧжарысь  видзчысьӧмсӧ  могмӧдӧм  серти  Коми  Республикаса  канму

уджтасъяс дасьтӧмын да збыльмӧдӧмын;

8)  котыртны  неминучаясысь  ӧлӧдӧм,  найӧс  бырӧдӧм  да  пӧжарысь

видзчысьӧмсӧ могмӧдӧм серти нормативнӧй инӧда актъяс дасьтӧмсӧ;

9)  неминучаясысь  ӧлӧдан  да  найӧс  бырӧдан  юалӧмъяс  серти  ӧтув

уджавны неминучаясысь  ӧлӧдӧм  да  найӧс  бырӧдӧм  да  пӧжарысь

видзчысьӧмсӧ  могмӧдӧм  серти  мукӧд  комиссиякӧд,  военнӧй

командованиекӧд да ӧтйӧза ӧтувъяскӧд, а сэк, кор колӧ  – примитны  тайӧ

комиссияяслы  неминучаяс  бырӧдны  отсалӧм  вылӧ  вынъяс  да  средствояс



ыстӧм йылысь помшуӧм; 

10) юрнуӧдны неминучаяс бырӧдан уджъясӧн, котыртны тайӧ уджъяс

дорӧ уджавны вермысь йӧзӧс корӧмсӧ;

11) котыртны йӧзӧс да мутасъяс неминучаясысь видзан юкӧнын юӧр

чукӧртӧмсӧ да сыӧн вежсьӧмсӧ;

12)  планируйтны  да  котыртны  йӧзӧс  эвакуируйтӧмсӧ,  овмӧдны

эвакуируйтӧм йӧзсӧ да бӧр вайӧдны найӧс неминучаяс бырӧдӧм бӧрын пыр

оланінъясӧ;

13) видлавны неминучаысь да ускӧттьӧысь ӧлӧдӧм да на бӧрын лоӧм

колясъяссӧ  бырӧдӧм  серти  Коми  Республикаса  Веськӧдлан  котырлӧн

резервнӧй  фондысь  сьӧмкуд  ассигнованиеяс  сетӧм  йылысь  Коми

Республикаса олӧмӧ пӧртысь власьт органъяслысь да Коми Республикаын

муниципальнӧй  районъясса,  муниципальнӧй  кытшъясса,  кар  кытшъясса

меставывса асвеськӧдлан органъяслысь шыӧдчӧмъяссӧ (водзӧ лӧсялӧмӧн  –

шыӧдчӧм, резервнӧй фонд);

14) юрнуӧдны йӧзӧс, неминучаясысь ӧлӧдан да найӧс бырӧдан ӧтувъя

канму  системалӧн  Коми  республиканскӧй  системаувса  веськӧдлан

органъясса  да  вынъясса  чина  йӧзӧс  неминучаяс  дырйи  уджавны

дасьтысьӧмӧн.

4. Комиссия аслас компетенция серти вермӧ:

1) корны да босьтны урчитӧм пӧрадокын Коми Республикаса олӧмӧ

пӧртысь власьт органъясысь,  мукӧд канму органысь, Коми Республикаын

меставывса асвеськӧдлан органъясысь аслас уджын колана материалъяссӧ

да юӧрсӧ;

2)  кывзыны  аслас  заседаниеяс  дырйи  Коми  Республикаса  олӧмӧ

пӧртысь  власьт  органъясӧс,  мукӧд  канму  органӧс,  Коми  Республикаын

меставывса  асвеськӧдлан  органъясӧс  петкӧдлысьясӧс  аслас  компетенция

серти юалӧмъяс серти;

3)  корны  участвуйтны  аслас  уджын  Коми  Республикаса  олӧмӧ



пӧртысь власьт органъясӧс, мукӧд канму органӧс петкӧдлысьясӧс, а сідзжӧ

урчитӧм  пӧрадокын  Коми  Республикаын  меставывса  асвеськӧдлан

органъясӧс петкӧдлысьясӧс;

4)  котыртны  уджалан  группаяс,  кытчӧ  пырӧны  учёнӧяс,  Коми

Республикаса  олӧмӧ  пӧртысь  власьт  органъясса,  мукӧд  канму  органса

специалистъяс  да  Комиссиялӧн  уджалан  нырвизьяс  серти  колана

организацияясӧс петкӧдлысьяс, индыны тайӧ группаяслысь уджмогъяссӧ да

уджалан пӧрадоксӧ;

5) сетны урчитӧм пӧрадокын Коми Республикаса Юралысьлы, Коми

Республикаса  Веськӧдлан  котырӧ вӧзйӧмъяс  юалӧмъяс  серти,  кутшӧмъяс

корӧны  Коми Республикаса Юралысьлысь, Коми Республикаса Веськӧдлан

котырлысь помшуӧмъяс лӧсялӧмӧн.

5. Комиссияӧн юрнуӧдӧ Коми Республикаса Юралысь, коді веськӧдлӧ

Комиссиялӧн уджӧн да кывкутӧ сы водзын сувтӧдӧм могъяссӧ збыльмӧдӧм

вӧсна.

Комиссияӧ  персональнӧя  пырысьясыс  вынсьӧдсьӧны  Коми

Республикаса Юралысьӧн.

6.  Комиссия  збыльмӧдӧ ассьыс  уджсӧ во  чӧж уджалан план  серти,

мый вынсьӧдӧма Комиссияса веськӧдлысьӧн.

Комиссиялысь заседаниеяссӧ нуӧдӧны коланлун дырйи, но кварталнас

ӧтчыдысь оз гежӧдджыка.

Комиссиялӧн заседаниеыс лоӧ тыр вынаӧн сэк, кор на дырйи эм сэтчӧ

пырысьяс лыдысь джынсьыс унджыкыс.

Комиссияӧ  пырысьяс  участвуйтӧны  сылӧн  заседаниеясын  найӧс

вежны позянлунтӧг. Сэк, кор Комиссияӧ пырысь абу Комиссия заседание

дырйи,  сійӧ  Комиссиялысь  заседаниесӧ  нуӧдан  лунсянь  2  уджалан  лун

чӧжӧн вермӧ сетны Комиссияӧн веськӧдлысьлы видлалан юалӧмъяс серти

ассьыс видзӧдлассӧ гижӧмӧн.

7. Комиссиялысь помшуӧмъяссӧ примитӧны Комиссияӧ пырысьяслӧн



унджык  гӧлӧсӧн,  кодъяс  эмӧсь  заседание  дырйи.  Сэк,  кор  гӧлӧс  лыдыс

ӧтмында, вынаӧн лоӧ  Комиссиялӧн веськӧдлысьлӧн, а сэк, кор сійӧ абу –

Комиссиялӧн заседание дырйи веськӧдлысьӧс вежысьлӧн гӧлӧсыс.

Комиссиялӧн помшуӧмъясыс оформитсьӧны Комиссияса  секретарӧн

Комиссиялысь  заседание  нуӧдан  лунсянь  5  уджалан  лун  чӧжӧн

сёрнигижӧдъясӧн,  кутшӧмъяс  кырымавсьӧны  Комиссияӧн  веськӧдлысьӧн

либӧ сійӧс вежысьӧн, коді веськӧдлӧ заседаниеӧн, а сэк, кор колӧ – Коми

Республикаса Веськӧдлан котырлӧн шуӧм балаясӧн да  Коми Республикаса

Веськӧдлан котырлӧн тшӧктӧмъясӧн.

8. Резервнӧй фондса сьӧмкуд ассигнованиеяс сетӧм йылысь (сетӧмын

ӧткажитӧм йылысь) Комиссиялӧн помшуӧм примитсьӧ Неминучаясысь  да

ускӧттьӧысь  ӧлӧдӧм да  на  бӧрын  лоӧм  колясъяссӧ бырӧдӧм  серти Коми

Республикаса  Веськӧдлан  котырлӧн  резервнӧй  фондысь сьӧмкуд

ассигнованиеяс видзан пӧрадок серти, мый вынсьӧдӧма Коми Республикаса

Веськӧдлан котырлӧн 2020 во рака тӧлысь 25 лунся 129 №-а шуӧмӧн (водзӧ

– Пӧрадок).

Комиссияса  веськӧдлысь (сэк,  кор  сійӧ  абу  –  Комиссияӧн

веськӧдлысьӧс  вежысь)  Пӧрадокӧн урчитӧм шыӧдчӧмъяс  да  документъяс

босьтан лунсянь 5 уджалан лун чӧжӧн сетӧ  Коми Республикаса войтырӧс

доръян да неминучаысь видзан комитетлы (водзӧ – Комитет) Пӧрадок серти

найӧс видлалӧм йылысь тшӧктӧм.

 Резервнӧй фондысь сьӧмкуд ассигнованиеяс сетӧм йылысь (сетӧмын

ӧткажитӧм  йылысь)  Комиссиялӧн  помшуӧмыс примитсьӧ  резервнӧй

фондысь сьӧмкуд  ассигнованиеяс  сетӧм  йылысь  (сетӧмын  ӧткажитӧм

йылысь)  заключение,  резервнӧй  фондысь сьӧмкуд  ассигнованиеяс  сетны

позянлун  (сетны  позьтӧмлун  йылысь)  своднӧй  заключение  лӧсялӧмӧн,

кутшӧмъясӧс  Пӧрадок  серти  дасьтӧма Комитетӧн,  босьтан  лунсянь   5

уджалан  лун  чӧжӧн,  да  тайӧ  жӧ  кадколастӧ  Комиссияса  секретарӧн

ыстыссьӧ Комитетӧ. 



9. Коми Республика мутасын муниципалитеткостса да дінму тшупӧда

неминучаяс  бырӧдӧм  могысь  материальнӧй  ресурсъяслӧн  резервысь

материальнӧй  ресурсъяс  сетӧм  йылысь  Комиссиялӧн  помшуӧмыс

примитсьӧ  Коми  Республика  мутасын  муниципалитеткостса  да  дінму

тшупӧда  неминучаяс  бырӧдӧм  вылӧ  материальнӧй  ресурсъяслысь  резерв

лӧсьӧдан,  чукӧртан,  видзан,  вӧдитчан  да  выльмӧдан  пӧрадок  серти,  мый

вынсьӧдӧма  Коми  Республикаса  Веськӧдлан  котырлӧн  2011  во  вӧльгым

тӧлысь 7 лунся 494 №-а шуӧмӧн.

10. Комиссиялӧн помшуӧмъясыс, кутшӧмъясӧс примитӧмаӧсь сылӧн

компетенция серти, лоӧны Коми Республикаса став олӧмӧ пӧртысь власьт

органлы,  мукӧд  канму  органлы,  Коми  Республикаын  меставывса

асвеськӧдлан  органъяслы,  Коми  Республика  мутасын  меститчӧм

организацияяслы да ӧтйӧза ӧтувъяслы быть збыльмӧданаӧн.

11. Комитет котыртӧ да техническӧя могмӧдӧм Комиссиялысь уджсӧ.

Пас лыд – 14155

Королева

